
ՃՇՏՈՒՄՆԵՐ

Ս. ՂՆ Ի Ե

Հայոց Արշակունեաց թագաւորութեան
Մեծ Շոփքի գաւառին մաս կաղմած է
Արղնին. սակայն անոր անունը յիշուած
չէ մեր Ոսկեդարեան (Ե. դարու) մատե-
նագիրներուն կողմէ: Այդ դարու պատ-
միչներէն Փաւստոս Բիւզանդը Մեծ Ծոփ-
քի մէջ յիշած է միայն այդ գաւառի բեր-
դաւան Բնաբեղը եւ համանուն բերդը
(այժմու Չնքուշին վայրը), ուր կը պահ-
ուէին Արշակունի հայ թագաւորներու ար-
քունի գանձերը1:

Սակայն Արղնին եւ անոր բերդը յիշած
են միջնադարեան հայ մատենագիրներ՝
Մատթէոս Ուռհայեցին եւ Սմբատ Սպաւ
րապետը, որոնք մանրամասնօրէն նկարաւ
գրած են ԺԱ. դարու վերջին կիսուն Արդ-
նիի անառիկ բերդին վրայ գործուած յար-
ձակումները յոյն նենգամիտ եւ ուխտա-
դրուժ կատապան Պեռոսի (1051) եւ՛ Սել-
ճուկ վայրագ Սուլթան Տուղրիլի կողմէ
(1062), ինչպէս նաեւ Արղնիի իշխանու=
թիւններուն աքսորը դէպի Պալքանեան
երկիրներ եւ ժողովուրդին ալ կոտորածն
ու գերեվարութիւնը? :

Արղնին բախտաւոր եղած է նաեւ, որ
Օսմանցիներու գրաւումէն ետք, թուրք
կառավարութիւնը, ԺԸ. դարուն, շահաւ
գործել սկսած է Արղնիէն 3-4 ժամ կամ
մօտաւորապէս 10 մղոն հեռաւորութեան
վրայ գտնուած պղնձի հանքերը եւ, այդ
առիթով, այնտեղ հաստատելով կեդրու
նանիստ (մութասարիֆլըգ) Մատէն գիւ-
ղաքաղաքը (կոչուած նաեւ Պաքըր Մատէն
եւ Արղնի կամ Արգանա Մատէն, զատու
րոշուելու համար Խարբերդի նահանգի
Կիւմիւշ Մատէնէն, որ այդպէս կոչուած

էր իր արծաթի հանքերուն համ ար, որոնք
ԺԸ: դարուն տակաւին շահագործման մէջ
էին), օտար քարտիսագիրներ եւ պատմա-
բաններ Մատէնի հետ յաճախ յիշած են
Արղնին:

ԺԸ-Ի. դարերու հայ քարտիսագիրնե-

րը, պատմաբաններն ու բանասէրներն ալ,
մէկ կողմէն աչքի առաջ ունենալով միջ-
նադարեան մատենագիրներէն՝ Ուռհայե-
ցիի և Սմբատի գրութիւնները Արղնիի մա-

սին, միւս կողմէն օրինակելով նորադա-
րեան եւրոպացի եւ ամերիկացի քարտի-
սագիրներն ու պատմաբանները, յիշած են

Արղնին իրենց քարտէսներուն եւ երկաւ
սիրութեանց մէջ, ո՛չ նման Չնքուշին, որ
Ժ. դարու վերջը (995ին) երկրաշարժնե-

րէն քանդուած հնադարեան Բնաբեղի. ա-
ւերակներուն վրայ հազիւ ԺԱ. դարու
վերջին քառորդին մօտերը (1065-70) կա-
ռուցուած էր Անիէն գաղթող խումբ մը
կաշեգործներու կողմէ3 եւ չէր կրնար յիշ-
ուիլ Ուռհայեցիի եւ Սմբատի կողմէ, ու
րոնք նկարագրած են այդ դարու երրորդ
քառորդի իրադարձութիւնները Չորրորդ

Հայքի Մեծ Ծոփք գաւառին: Իսկ Օսմա--

նեան տիրապետութենէն ետքն ալ՝ թըր-

1. Բազմավէպ, 1963, թիւ 9-12, էջ 247-254 - Հ.
Միքայէլ Յովհաննէսեանի <<Ճշտումներ Ծոփաց

Աշխարհի Սահմաններուն>> յօդուածը, եւ մեր
Չնքուշապատումը (անտիպ):

2. Ուռհայեցի, էջ 129 եւ 156 եւ Սմբատ Սպարաւ

պետի Տարեգիրք, ՀԲԸՄ հրատ. Վենետիկ, էջ
49 եւ 52-59:

3. Բազմավէպ, 1963, թիւ 9-12, էջ 255-259, մեր

<<Չնքուշն ու կաշեգործութիւնը>> յօդուածը:

քական հնարքներով, որոնց պատճառ-
ները հանդամանօրէն բացատրած ենք
Չնքուշապատումին մէջ (անտիպ), Չըն--
քուշը դուրս մնալով եւրոպական եւ ամե-
րիկեան քարտէսներէն եւ Հայաստանի ու
Թուրքիոյ մասին գրուած օտարալեզու
պատմադիրքերէն, անտեսուած է նաեւ
ղանոնք օրինակող հայ քարտիսագիրներէն
եւ գիտնականներէն, որոնց վերջիններէն
է նշա ն աւոր ակադեմիկոս-գիտնական
Բարգէն Առաքելեան4, որ Սովետական
Հայաստանի միւս բոլոր քարտիսագիրնե-
րուն ու պատմադէտներուն պէս՝ Չնքուշը
անտեսելով, անտեսած է նաեւ անոր խու
շորագոյն արհեստը - կաշեգործութիւնը,
խաղախորդութիւնը, որ ԺԱ-ԺԹ. դար՝
Տիգրանակերտի, Խարբերդի եւ Ուրֆայի
նահանգներու բոլոր քաղաքներուն ու գիւ-
ղերուն մէջ Զնքուշի առանձնաշնորհու-

թիւնն է եղած եւ, ԺԹ, դարուն, Չնքու-
չէն ընտանեօք գաղթողներու միջոցաւ
Մալաթիոյ, Սեւերակի, Խարբերդի եւ
Տիգրանակերտի մէջ խաղախորդարաններ
հաստատուած ըլլալով հանդերձ, Չնքու-
չը այդ արհեստին մէջ առաջնութիւնը եւ
կաշիի մշակութեան մէջ գերազանցու-
թիւնը չէր զիջեր փոքր Ասիոյ քաղաքնե-
րէն ո՛չ մէկուն: Փաստօրէն, Չնքուշն ու
կաշին, դարերու ընթացքին, ա՛յն աստի--
ճան իրա՛ւ հոմանիշներ էին դարձած իւ
րարու եւ այս հասկացողութիւնն այնքան
խոր ընդհանրացած էր վերոյիշեալ երեք
նահանգներու գաւառներուն ու քաղաքնե-
րու - Ուրֆայի, Ատըեամանի, Սեւերակի,
Խարբերդի, Արաբկիրի, Մալաթիոյ, Շիւ
րոյի, Կարկառի, Տիգրանակերտի, Մա-
տէնի, Արղնիի, Ջերմուկի - ժողովուրդ-
ներուն մէջ, որ չնքուշ բառը հայ բառաւ
րաններու մէջ ալ մուտք գործած է տրեւ
խի կաշի նշանակութեամը5: (Մեր նիւթէն
դուրս է զբաղիլ այս հարցով, սակայն
պէտք է աւելցնել, թէ տրեխի (չարըխ)
կարծր կաշիի մշակութեան մինչեւ Ի.
դար ալ մասնագիտութիւնը մնաց չնքուշ-
ցիներուն, որոնք մինչեւ հեռաւոր Արե-
ւելքէն - Հնդկաստանէն, Չինաստանէն,
եւլն. - կը ներածէին ամենաբիրտ հում

կաշիները եւ կը մշակէին Չնքուշի խա-
ղախորդարաններուն մէջ):

Թող ներեն մեր ընթերցողները, որ Չըն-
քուշի մասին վերեւի բացատրութիւնները

տալ կարեւոր ըլլալով, պահ մը փոքր ինչ
շեղեցանք մեր նիւթէն:

ԺԸ-Ի. դարերու Արղնիին ու Մատէնին
մասին գրող հ այ նորադարեան եւ ժամար
նակակից բանասէր-պատմաբաններ մօտէն
տեսած եւ անձամբ ճանչցած չըլլալով այս
երկու քաղաքները եւ, անոնցմէ շատեր,
յաճախ պղտոր աղբիւրներէ քաղելով ի-
րենց տեղեկութիւնները, գործած են ա-
կընյայտ սխալներ:

Այս յօդուածով մենք պիտի ծանրանանք
միայն Հ. Ս. Էփրիկեանի Արղնիի մ ասին
գրածին վրայ եւ մասնաւոր ծանօթագրու-
թիւններով ցոյց պիտի տանք, թէ ո՜րքան
անճշտութիւններ եւ խառնաշփոթութիւն-
ներ կան այնտեղ:

Ահա Հ. Ս. Էփրիկեանի գրութիւնը. -
<<Արկնի, Արղընի, կամ Արդանա, գղ

Arghana, հին ժամանակները նշանաւոր
եւ ամուր բերդ Չորրորդ Հայոց Պաղին(1)
գաւառի մէջ, իսկ՝ այժմ գլխաւոր քաղա--
քաւան(2) Տիգրանակերտի համանուն գա-
ւառին(3)՝: Ըստ հնախուզից բեւեռաքան-
դակներու մէջ Արքանա կոչուած է քա-
ղաքս, եւ ըստ լատինաց Արսինիա (Arsi-
nia): Կառուցուած է Բոլադ լերան կողին
վրայ գեղեցիկ դիրքով: Ծովու երեսէն
բարձր է 2884 եւ կը նայի Տիգրանակերտի
դաշտին վրայ : Զառիվայր դրից համեմատ
բաժնուած է Վերին Միջին եւ Ստորին
թաղերու կամ մասերու բնակիչք են 6150,
հետեւեալ կերպով բաժնուած(4):

<<Հայք (լուսաւորչականք 2000 հոգի(ա)
բողոքականք՝- 525: (բ)

Թուրք 1625 (գ), քուրտք 1000 (դ)
Յոյնք 1000 (ե): Գումար 6150(5) :
<<Հասարակաց շինուածներն են 3 մզկիթ,

4. <<Քաղաքներն ու Արհեստները Հայաստանում
IX-XII դդ.>:

5. Ստ. Մալխասեանի <<Հայերէն բացատրական բա-
ռարան>> - Չնքուշ - մի հասարակ նիւթ, որից
տրեխ են լինում:

10 մէաճիտ, 1 եկեղեցի յունաց, 3 պան-
դոկ, 1 բաղնիք, 30 աղբիւր, 10 սրճարան,
60 կրպակ, 1 դեղավաճառանոց(6): Հայք
ունին Ս. Սարգիս անուամբ կրկին եկեղեւ
ցիք, մին վերի թաղի եւ միւսն վարինի
մէջ: Կրթական եւ ուսումնական վիճակն
խեղճ է: Օդը առողջարար է եւ ջուրը
պատուականագոյն, որ կու գայ Ալի Տաղը
կոչուած լեռնէն: Լերան ստորոտէն, այս_
ինքն հիւսիսային կողմէն կանցնի Տիգրի
սի Պաղնայ-գետ ըսուած մէկ վտակը:

<<Թէ՛ լերան ստորոտը եւ թէ քաղաքա-
ւանս զարդարուած են բազմաբեր այգինե-
րով, արտերով ու պարտէզներով: Բեր-
քերն են ցորեն, գարի, ամէն տեսակ բան-
ջարեղէններ, միրգեր, մանաւանդ խաղող՝
յորմէ պատուական ընտիր գինի կը շինեն:
Այս կողմերը բամբակ եւս կը մշակեն(7):
Ըստ Հ. Ինճիճեանի, այս գիւղաքաղաքս
գրեթէ 300 տարի առաջ չկար, եւ բոլոր
լեռը անտառ էր՝ լի առիւծներով եւ ուրիշ
գազաններով, իսկ շրջակայ գիւղերը ա-
ւերելէն վերջ, բնակիչները այստեղ ժողու
վելով կառուցած են քաղաքս(8): Կը յիշէ
նաեւ աւերեալ գիւղերու եկեղեցիներէն Ս.
Եղիաս, Ս. Մամաս, Ս. Լուս ... Ս. Աստը_
ւածածին, եւլն., որոնց ոմանք բոլորու
վին կործանած եւ ոմանք ալ կիսակործան
դրից մէջ կը գտնուին: Արկնիի բնակիչք
այս եկեղեցիներու տօնի օրեր ուխտի կը
գնան, իւրաքանչիւր ոք իրեն նախնեաց
գիւղի եկեղեցւոյն:

<<Լերան ծայրը կը գտնուի ահեղատե-
սիլ հին բերդն կամ Ամուրն Արդնոյ՝ ինչ-
պէս կը կոչեն մեր մատենագիրներն: ԺԱ:
դարու կիսուն... (Այստեղ կը թուէ յոյն
կատապան Պեռոսի դաւաճանութիւնը
(1051), յետոյ 1062 թուականին Սելճու-
կեան յարձակումը Արղնիի բերդին վրայ
եւ կը հասցնէ նկարագրութիւնը քաղաքա-
կան դէսլքերուն մինչեւ Օսմանցիներու
գրաւումը, եւ կը շարունակէ)(9):

<<Արկնի կամ Արդանա գաւառի տարաւ
ծութ-իւնն կը համարուի 8530 քառ, հազա-
րամեդր, բաժնուած է 3 գաւառակաց եւ
11 վիճակաց, ունի 1083 գիւղ: Բոլոր գաւ
ւառի բնակչաց ընդհանուր թիւն է 135 517,

յորոց 20-000ը հայք են, եւ մնացածը զա-
նազան ազգեր: Արղընիի գաւառն թէպէտ
լեռնային մասեր ունի, բայց մեծաւ մա-
սամբ դաշտային է: Կը մշակեն բամբակ,
ցորեն, գարի, կտաւատ, բրինձ եւ այլ
զանազան ընդեղէններ, կը պահեն նաեւ
անասուններ: Ընտիր են միրգերը, խաղու
ղը շատ ազնիւ է՝ դեղին, սեւ, կարմիր եւ
սպիտակ գոյներով, խոշոր հատիկներով,
անուշահոտ ու մեղրածորան, գրեթէ լեռ-
ներն ամբողջ որթատունկ են: Ասկէ շատ
հեռաւոր գաւառներ -մեծ քանակութեամբ
կը ղրկուին չամիչ, պաստեղ, տեսակ տե-
սակ քաղցրաւենիք, կան նաեւ խէժ, գըղ-
թոր, տորոն, գագուլ, մորթեր աղուէսի,
գայլու, կուզի եւլն: Տեղական արհեստ=
ները հայոց ձեռքն է, որոնք կը խօսին
զուտ հայերէն:

<<Կան շատ գիւղեր, որոնց մէջ թէեւ
այժմ Քուրտեր կը բնակին, բայց իրենց
մէջ կան շէն կամ աւերակ հայկական եկե-
ղեցիներ, այս գիւղերն են Համբարման,
Հասութ, Ախոռներ, Հալբաթ, Ս. Թորոս,
Հիլար, Մալան, Թլխըձոր, Օհան-աղբիւր
կամ Բակուր, Վարի գեղ, Հէրսընի, Կար-
միր Քար, Ագրակ եւլն: Գաւառին լեռնա-
յին մասերը կը կազմեն Արղըրոյ-Մատէն,
Ջերմուկ, Ակիլ, Կէօլճիւկ եւ Զնքուշ:
Լեռներէն յիշենք Մեհրաբ, Հազար Բաբա,
Պան Տասութ, Աբտըլմսեհ՝ որուն վրայ
ուխտատեղի կայ սրբոյն անուամբ, եւլն:
Հանքեր ունեցող լեռներէն գլխաւորը կը
կոչուի Բափուր-Մատէն, բարձր է 4222,
միւս լեռներն են Արդընոյ լեռ 3753, Բաւ
լադ-տաղ, Ալի Տաղ>>(10): (<<Պատկերա-

ղարդ բնաշխարհիկ բառարան>>, էջ 308-
311):

ՄԱՍՆԱՒՈՐ ԾԱՆՕԹԱԳՐՈՒԹԻՒՆՆԵՐ

ՎԵՐԵՒԻ ԳՐՈՒԹԵԱՆ

(1) Պաղին գաւառի այս սահմանաթաքոյցը,
այսինքն Արղնին անոր մէջ մտցնելը, սխալ է:
Ճիշտ է, որ <<Պաղին գաւառ>> բացատրութիւնը դոր-
ծածած են միջնադարեան մատենագիրներ Ուռհաւ
յեցի եւ Սմբատ, սակայն անոնք անոր հետ հա-
մատեղ յիշած են նաեւ Արղնին՝ որպէս դաւառ:
Օրինակ. <<Ի թվին ՇԺԱ (1062) գային զօրագլուխք

պարսից (Սելճուկներու6 - Գ. Գ.) ի Տուղրիլ Սուլ-
դանէն, բազում զօրօք, եւ հասին մինչեւ ի գաւ
ւառսն Պաղնայ, Թլխմոյ եւ յԱրկնի...>> (Սմբատ
Սպարապետի Տարեգիրք, Հ. Բ. Ը. Մ. հրատ., Վե-
նետիկ, էջ 57): ԺԸ. դարէն յետոյ ուչ միայն <<Պա--

ղին գաւառ>> դոյութիւն չունէր, այլ կար միայն
քրտարնակ գիւղ մը՝ Պաղին անունով, Արղնիի չըր-
ջակայքը: Միեւնոյնն էր Թլխումը:

(2) Սա՛ բացարձակ սխալ մըն է: Արղնին <<այժմ>>

(1903ին, երբ հրատարակուած է Հ. Ս. Էփրիկեանի
դիրքը) եւ ոչ ալ ԺԸ-Ի. դարերուն որեւէ ժամաւ
նակ, <<գլխաւոր քաղաքաւան>> եղած չէ <<համանուն
գաւառի>> մը:

(3) Իսկ <<համանուն>> (այսինքն Արղնի անունով)
գաւառ ալ դոյութիւն չունէր այդ դարերուն: Այս-
տեղ հեղինակը Արղնին կը շփոթէ Մատէնի հետ,
որ, արդարեւ, ԺԸ. դարէն սկսեալ, կեդրոնանիստ
դիւղ մը, յետոյ դիւղաքաղաք մըն էր Տիարպէքիրի
կուսակալութեան մէջ, մութասարիֆլըգ, այսինքն
թուրք կառավարութեան վարչական երկրորդ կեւ
դրոնը՝ Տիարպէքիր (կուսակալանիստ) քաղաքէն
յետոյ: Ճիշտ է, որ, ինչպէս ըսինք վերեւ, Մատէ-
նը, ի միջի այլոց, կոչուած է նաեւ Արղնի Մաւ
տէն, սակայն Տիարպէքիրի կուսակալութեան մէջ
դանուած քաղաքներու եւ դիւղերու բնակիչները
դայն կը կոչէին լոկ Մատէն, եւ այդպէս ալ յիշած
է Չնքուշի վանքին յիշատակարաններէն միոյն մէջ
մեր վանահայր Առաջնորդ Գասպար արքեպս.
(1756-1788), տակաւին ԺԸ. դարուն: Մատէն ա
նունով կը ճ անչնային զայն թուրք կառ ավարու-
թիւնն ու ժողովուրդը եւ այդպէս ալ դրուած է
թրք. քարտէսներու եւ պատմագրքերու մէջ:

(4) <<Ըստ հնախուզից...>>էն մինչեւ այստեղ
Մատէնին չվերաբերիր, այլ Արղնիին: Սխալ են
(ա) <<Տիգրանակերտի դաշտին վրայ>>ն եւ (բ) բնաւ
կիչներու թիւը: (ա) Արղնին կը նայի Արղնիի
դաշտին վրայ, որ շատ աւելի ընդարձակ եւ բաւ
րերեր է քան <<Տիգրանակերտի դաշտը>>, որուն կը
միանայ Տիգրանակերտի մերձակայքը: Այս դաշտը
քուրտերուն կողմէ կը կոչուի Կավռան7: (գ) Արդ-
նիի եւ Մատէնի բնակչութեանց միացեալ թիւը
հազիւ 6-500 էր:

(5) Կատարեալ Պոշոլօ8 մըն է <<հայք>>էն մինչեւ
այստեղ: Թիւերու բարելոն մը: Փորձենք սրբաւ
գրել մեր նշանակած այբըենական կարգով: (ա)
Այս թիւր Մատէնի եւ Արղնիի րովանդակ հայ բը-
նակչութեան համար կարելի է մօտաւորապէս ճիշտ
համարիլ: (բ) Ո՛չ Արզնիի եւ ո՛չ ալ Մատէնի մէջ
<<525 բողոքականք>> ներկայ էին: Երկու աւաններուն
մէջ ալ հայ բողոքականներուն թիւը 20-30 տունէն
աւելի չէին: Այս մասին կը վկայեն նոյն իսկ մի-
սիոնարներու Խարբերդէն Պոսթօնի Պօրտին ղրկած
նամակներն ու տարեկան տեղեկագիրները, որոնք
կը պլհհուին Հարվըրտ համալսարանի Houghton

Libraryի մէջ: (գ) Այս թիւը Արղնիի թուրքերուն
թիւին կը համապատասխանէր, Մատէնի մէջ այդ
քան թուրք չկար: (դ) Իսկ այս թիւն ալ Մատէնի
ամբողջ մահմետական բնակչութեան թիւին կը հա
ւասարէր, Արղնիի մէջ քուրտ չկար: (ե) Արղնիի
մէջ չկային նաեւ յոյն եւ հրեայ. իսկ Մատէնի յոյն
եւ հրեայ բնակչութեան միացեալ թիւը ասկէ ալ
պլկկաս էր: Ի՞նչ էր իրականութիւնը Մատէնի եւ
Արղնիի բնակչութեան մասին ԺԹ. դարու վերջին
քառորդին եւ Ի. Դարու սկիզբին, ըստ ազգու
թեանց: Համաձայն մարդահամարի մը, որ Հ. Ս.
Էփրիկեան եւս հրատարակած է իր Բնաշխարհիկ
Բառարան>>ին մէջ, արտատպելով Արեւելքէն, 1891-
ին Մատէնի մէջ կը բնակէին՝ Հայք՝ 1-000, քուրտք
(եւ թուրք - Գ. Գ.) 1-000, յոյնք՝ 750, հրեայ
405 - 3155 (Արեւելք, Կ. Պոլիս, թ. 1193): Իսկ
համաձայն նոյն օրաթերթին Մարտ 1/14, 1900,
4261ին՝ Արդնիի հայ եւ թուրք համախառն տունե-

րու հանրագումարն էր՝ 600, եւ Մատէնի բոլոր
ազգութեանց միացեալ տուներու ընդհանուր թիւն
էր՝ 1-000, որուն 150ը՝ Հայոց տներ: Գարեգին
Վ. Սրուանձտեան, որ 1879ին կարճ այցելութիւն
մը տուած է երկու դիւղաքաղաքներուն ալ, Մա-
տէնի հայ տուներու թիւը դրած է՝163, իսկ Ար-
ղընիինը՝ 252 (Թորոս Աղբար, Բ. էջ 180-181): Մեր
տրամադրութեան ներքեւ ունինք ընդարձակ մէկ
դրութիւնը 1907ին Մատէնի մէջ պա՛տտնավարող
Պատ. Յովհ. Ն. Աշոտեանի, որ Մատէնի բովան--
դակ հայ բնակչութեան տուներու թիւը դրած է՝
200-250, իսկ բողոքականներունը՝ 20-25: Տրուած
ըլլալով, որ Մատէն, իր հանքին եւ մութաաարի-
ֆութեան շնորհիւ, օրէ օր կ՝աճէր՝ ի հեճուկս
Արդնիի եւ Բալուի, ուրկէ կը գաղթէին հոն ընտա-
նեօք, վերջիններու բնակչութեանց թիւն ալ կը
նուազէր:

(6) <<Հասարակաց. ...>էն մինչեւ այստեղ Մա-
տէնին կը վերաբերի եւ մօտաւորապէս ճիշտ է:
Մոռցուած է հայոց եկեղեցին եւ չափաղանցուած
աղբիւրներու թիւը: Արղնին ջրառատ տեղ էր եւ
ունէր դիւղաքաղաքին մէջ ու շրջակայքը այդ թը-
Լով հոսուն աղրիւրներ:

(7) <<Հայք, ունին.. ->>նն մինչեւ հոս (<կը մշա-
կեն>>) Արզնիին կը վերաբերի եւ գունագեղ նկարա-

6. Սմրատ՝ <<Պարսիկ>>, իսկ Ուռհայեցի՝ <<տաճիկ>>

կոչած են Սելճուկները:
Կավռան քրտերէն կը նշանակէ ՀԱՅՔ: Քուր-
տերը հայերը կը կոչեն ԿԱՎՈՒՌ - Կավուռ
կավռան: Անհաւանական չէ, որ հին դարերուն
այս դաշտը կոչուած ըլլայ իր տէրերու (ՀԱՅ)
անունով՝ ՀԱՅՔ:

8- <<Պոչոլօ>> անունն է չնքուշցիական կերակուրի
մը, որ կ՝եփուի միսով, պլղուրով, կորկոտով
եւ ամէն տեսակ բանջարեղէններով:

դրութիւնն ալ շատ տեղին : Արղնին իրապէս հա-- մեղ միրդեր կ՝արտադրէր եւ դաշտն ալ արդուսա-բեր էր:

(8) <<Ըստ Հ. Ինճիճեանի. ...>էն մինչեւ <<քա
ղաքս>ը Մատէնի մասին_ է, եւ ճշմարիտ է: Մեր
երկասիրած Չնքուշապատումփն մէջ (անտիպ)
Չնքուչի եւ Արղնիի վանքերուն մէջ 1879ին Գարեւ
գին Վրդ. Սրուանձտեանի օրինակած եւ 1884ին
<<Թորոս Աղբար, Բ.>ով հրատարակուած յիշատաւ
կարաններու, ինչպէս նաեւ Մինաս Ամթեցու 1684-
85 տարիներուն նոյն վանքերուն մէջ դրած Օրա-
դրութեան տուեալներով փաստած ենք Մատէնի
<<գրեթէ 300 տարի առաջ չկար>>ի իրողութիւնը: Ա
ւելին: Հ. Ղ. Ինճիճեան 1808ին Վենետիկ տպուած
իր <<Աշխարհագրութիւն Չորից մասանց Աշխարհ>>ին
մէջ (Ա. հար. Ասիա, էջ 243), կը դրէ Մատէնի
մասին. <<Գիւղ՝ 3 ժամաւ հեռի Արղնի գիւղաքա-
ղաքէն, ընդ մէջ նոցա անցանէ ջուր, յորոյ ի մի
կողմն բնակին հայք, եւ ի միւս կողմն՝ յոյնք,
երկոքին եւս ունելով մի մի եկեղեցի, եւ են առ
հասարակ գործավարք հանքի, ժողովեալ գոլով
աստի եւ անտի, են անդ տաճիկք նուազ քան երկու
ազգսն>>: Արժանահաւատ պատմագրի այս դրու

թիւնը եւս -- Մատէնը <<գիւղ>> կոչելով - կը հաս-
տատէ, թէ ան <<գրեթէ 300 տարի առաջ չկար>>,թէ ԺԸ. դարուն կառուցուած էր այն, եւ թէ աւ
նոր լինութեան եւ զարդացման աղդակն էր պղնձի
հանքը, որ Արզնիի շրջակայքէն դէպի իրեն քաշած էր ... <<ժողովեալ գոլով աստի եւ անտի>> --
հայերն ու յոյները, որոնք կը հարստահարուէին
ենիչէրիներէն ու քուրտերէն: Մատէնը, ուրեմն,
մասամը հանդիսացած է նաեւ ազգապահպանման
ազդակ՝ այնտեղ դիմող հայերուն եւ յոյներուն,
որոնց դիւղերը այդ դարաշրջանին ԺԷ. եւ ԺԸ.
դարերուն անտանելի բռնութեանց չդիմանալով՝
քրտացած էին կամ քանդուած: Տակաւին ԺԷ. դաւ
րու վերջը Արղնիի շրջակայքը առկայ էին հայտ
բնակ գիւղեր, ինչպէս Թթելնակ, որ քահանայ ալ
ունէր՝ 1684ին, եւ 1685ին Թթելնակցի հայեր այ-
ցելած են Մինաս Ամթեցիին՝ Արղնիի վանքը (0-
րագրութիւն, Փետր. 20, 1684 եւ Սեպտ. 17, 1685 -
տե՛ս Չնքուշապատում): Մեր օրերուն, ԺԹ. եւ Ի.
դար, Թթելնակի անունն անգամ մոռցուած էր...:Թթելնակէն եւ այլ հայադիւղերէն եւ յունարը
նակ դիւղերէն Մատէն դաղթող յոյներուն եւ հա-
յերուն, ԺԸ. դարուն նորակերտ Մատէնի կառաւ
վարութիւնը իր շահագործած պղնձի հանքերու այս
<<ոոծծավարներուն>> դիւրութիւններ ալ տուտծ է
(եկեղեցի շինելու արտօնութիւն, եւլն.)
սլահպանման համար:

ազդա

(9) <<Կը յիշէ.. ->էն մինչեւ անոր յաջորդող եր--
կար պարրերութեան վախճանը (<կը շարունակէ>>)
կամ <<Արկնի կամ Արգանա գաւառ>> րառերով սկը
սող նոր ալարբերութիւնը, որ ԺԱ. դարու երկրորդ
կիսուն Արդնիի բերդին շուրջ կատարուած տխուր

իրադարձութեանց եւ մինչեւ Օսմանցիներու դրա-
ւումը քաղաքական դէպքերու համառօտադրու=

թիւնն է, մենք տեղ խնայելու համար չարտագրև-
ցինք անգամ, որովհետեւ մեր նիւթին՝ Արղնիի եւ
Մատէնի ժամանակակից պատմութեան ճշտումնե-
րու հետ առընչութիւն չունի: Կրկնենք, սակայն,
թէ այդ պատմական դէպքերը կը վերաբերին հը-
նադարեան Արղնիին եւ ո՛չ թէ Մատէնին, որ <<գրծ-
թէ 300 տարի առաջ չկար>>:

(10) <<Արկնի կամ Արգանա գաւառ>> սահմանու-
մի, ԺԸ-Ի. դարերու ժամանակամիջոցին համար,
սխալ ըլլալը վերեւ նշեցինք: Այդ սահմանումով
Հ. Ս. Էփրիկեանի նկարադրած <<գաւառ>>ը, եթէ
այդպէս կարելի է կոչել անոր ներկայացուցած այդ
ընդարձակ տարածութիւնը՝ որ կ՝ընդդրկէ հնադա--
րևան Արղնիի, Թլխմոյ, Պաղինի եւ Ծովքի դաւառ-
ները, կը կոչուէր Մատէնի մութասարիֆութիւն եւ
մինչեւ 1884 թուականը՝ Մատէն կեդրոնանիստ
դիւղաքաղաքին մփջոցաւ՝ մաս կը կազմէր Խար-
րերդի կուսակալութեան: Այդ չորս րառերէն
(<<Արկնի կամ Արգանա գաւառ>>) մինչեւ դրութեան
վերջը (<<Ալի տաղ>>), կը պատկանի Մատէնի մու=
թասարիֆութեան, եւ ոչ թէ կը կազմէ որեւէ դա-
ւառ, որուն <<8530 քառ հազարամեդր տարածու-
թեան>> մէջ կը գտնուէին Մատէնէն արեւելք՝ մին-
չեւ Ջերմուկը, արեւմուտք՝ մինչեւ Կէօլճիւկը
(Ծովք) եւ հարաւէն՝ մինչևւ Չնքուշը: Անոր մէջ
յիշուած լեռներէն ոմանք (ինչպէս հազար Բաբա,
Արդըլմսեհ, եւլն) Խարբերդի եւ Չնքուշի աւելի
.foo էին քան Արղնիի կամ Մատէնի, որոնցմէ հա-
ղարաւոր քիլոմեդրով հեռու էին, իսկ յիշուած ա-
սերակ կամ քրտարնակ դիւղերէն շատերը (համ-
բարման - հապոման, հասութ - հացունի, եւյն.)
Զնքուչի շրջակայքի եւ Օրագրութեան ու յիշատու
կարաններու մէջ րազմիցս յիշուած դիւղերն_ են:

Իր <<Բնաշխարհիկ բառարան>>ին մէջ,
յիշեալ Արղնիի կամ Արղանայի վերարե-
րող վերեւի գրութենէն անմիջապէս ետք
(էջ 311) Հ. Ս. Էփրիկեան հրատարակած
է Արեւելքի հետեւեալ դրութիւնը <<Արդա--
նա կամ Արղնոյ Մատէն>> խորագրով

<<Աւան Արկնի գաւառի մէջ, նշանաւոր է
հանքերովն, ի թուրքաց կողմէ կը կոչ-
ուի նաեւ Պաքըր Մատէն, (ա) Արկնիէն
հեռու է 18 հազարամեդր հիւս - արեւմը=
տեան կողմը: Դիրքը լեռնային է եւ տու
ները լերան գագաթէն մինչեւ ստորոտը կը
տարածուին, այսինքն մինչեւ ձորը, ուր-
կէ կանցնի ջուր մը: Գիւղիս բնակիչք
ընդհանրապէս կ*աշխատին հանքերու վը-
րայ, որոց թիւն երբեմն կը բազմանայ եւ

երբեմն կը նուազի: Միջին հաշուով այժմ
ունի 3155 բնակիչ հետեւեալ կերպով բաժ-
նըւած:

Հայք՝ 1.000, քուրտք (և թուրք)՝ 1.000,
յոյնք՝ 750, հրեայք՝ 405 - 3.155: ..

Հայք ունին եկեղեցի մը՝ Ս. Աստուա_
ծածին եւ մէկ վարժարան : Յոյնք եւս ու
նին եկեղեցի մը, իսկ մահմետականք՝ եւ
րեք մզկիթ: Իւրաքանչիւր ազգաց թաղերն
զատ են, կան նաեւ արտեր եւ պարտէզ-
ներ: Օդն աղէկ չէ, ամառը սաստիկ տաք
կ՝ընէ, ջուրն ալ լաւ չէ, բայց Տիգրիս գե-
տի ջուրը կը գործածեն, որ գիւղին արե-
ւելեան կողմէն կանցնի, ուր 10 կամ 15
կանգուն լայնութ-ււն ունի եւ ձուկեր ալ
կը պարունակէ: Թէ՛ գիւղիս եւ թէ շըր-
ջակայ լեռներու մէջ առատ պղնձի հանք
ըլլալով, լեռներուն վրայ շատ տեղ այ-
րեր ու գուբեր փորած են, մանաւանդ Մա
ղարա լերան վրայ : Գիւղին (բ) ամէն թա-
ղերուն մէջ խոշոր խոշոր պղնձախառն
հանքային քարեր ձգուած են.(յորոց շա-
տեր գործածուած են նաեւ որմերու շինու
թեանց մէջ: Տեղւոյս հանքը շատ հարուստ
է, տարին 2-500-000 հուխա պղինձ կելնէ:
Այս բոլոր հանքառատ լեռները՝ որ եր-
բեմն երկնաբերձ ծառերով անտառացեալ
էին, այսօր չոր ու լերկ ապառաժուտներ
են, վասնզի դարերէ ի վեր հանքահաննե-
րը հանած պղինձն զտելու համար՝ հալե
ցընելու կրակի տեղ զանոնք անխնայ կը
տըրտած ու վառած են, առանց անոնց տեղ
նոր ծառեր տնկելու: Արղնի Մատէն գա-

ւառակի ընդհանուր բնակչաց թիւն է
48 -500, յորոց միայն 7-000ը հայք են: (գ)
<<Ճնպրհ. ի Բաբելոն, 48, Վ. Բինէ, Բ.
480-485p Արեւելք, թ. 1193>>:

Արեւելքի այս դրութիւնը ճշգրիտ նկաւ
րագրութիւնն է Մատէն գիւղաքաղաքին,
իր բոլոր երեսներով: Կը տեսնենք, թէ
այն կը հաստատէ <<ի թուրքաց Պաքըր
Մատէն>> կոչուիլը, (ա) եւ քանիցս զայն
<<գիւղ>> ալ կը կոչէ, (բ) իսկ վերջամասին
մէջ <<Արկնի գաւառ>>ին կու տայ <<Արղնի
Մատէն գաւառակ>> անունը եւ անոր բը-
նակչութեան թիւը կ՝իջեցնէ <<48-500, յու
րոց 7-000ը հայք են>>: (գ) Այլ խօսքով
<<Արղնի>> կամ <<Պաքըր Մատէն>> գաւառը
կամ գաւառակը միայն մէկ մասն էր Մա-

տէնի Մութասարիֆութեան, եւ կ՝երկաւ
րէր Մատէնէն մինչեւ Ջերմուկ միայն:

Զարմանալի է, Հ. Ս. Էփրիկեան, Արե-
ւելք>>էն վերեւի արտատպումն ընելէ ետ-
քը, ի՞նչպէս չէ անդրադարձած <<Արկնի,
Արդընի կամ Արղանա>> գիւղաքաղաքի մա-
սին իր դրութեան խառնաշփոթութեանը
եւ անհեթեթութեանը:

Հաւատարիմ մնալով մեր նիւթին, այս
յօդուածով մենք Արղնիի եւ Մատէնի մա
սին ճշտումներ կատարելով կը բաւակա-
նանանք: Մեր աշխատասիրած Չնքուշա
պատումին մէջ թէ՝ Արղնիի, թէ՛ Մատէնի
եւ թէ Ջերմուկի մասին տրուած են յաւեւ
լեալ տեղեկութիւններ:

-ԳԱՌՆԻԿ ԳԷՈՐԳԵԱՆ

© National Library of Armenia


